
Shri Deshika Ashtakam

శ్రీదేశికాష్టకమ్ 

శ్రీగణేశాయ  నమః । శ్రీ గురుభ్యో నమః ।
విశ్వదర్పణదృశ్యతాసమతాముపాదిశదాదరాత్
విశ్వవన్దితపాదపఙ్కజతత్త్వబోధనిదానవిత్  ।
విశ్వదేశికరాజరాణ్మమ మానసే పరివర్తతాం
తం గురుం కృతహన్తృతాఘనివృత్తయే స్మరతాస్తికాః ॥ ౧॥

యోహిభట్టముఖేననాశితబౌద్ధవృన్దజగత్    సురై -

రర్థితోఽవతతార  వైదికతత్త్వబోధవివృద్ధయే   ।
లీలయాఽఖిలవేదశాస్త్రవిదాదిమాశ్రమచర్యయా 
దీనపోషణమాతృతోషణ విస్మితాఖిలపావనః ॥ ౨॥

సాధుబోధితమాతృసమ్మతియోగసేవితయోగిరాట్
నర్మదాఝరనిగ్రహగ్రహదేశికానుమతో   గురుః ।
గాఙ్గరోధసి  సంవసన్మునిమణ్డలైః   పరిశీలయన్
సూత్రవేదశిరస్సుగీతసనత్సుజాతసహస్రకమ్   ॥ ౩॥

భాష్యభూషితమాగతాబ్జపదాదినేయమబోధయత్
వ్యాసతోషణవాదఘోరణిరీశదత్తవరేడ్యరాట్ ।

భట్టపాదనిదేశమణ్డనమిశ్రవాదవిశారదో  
భారతీమపి సఞ్జయన్నమరూర్గ్జయన్   నృహరిం స్తువన్ ॥ ౪॥

శిష్యమణ్డనఖణ్డితాఖిలవాదివాదవిజృమ్భణో 
మూకమాతృముఖాలయాటనహస్తధాత్రినిషేవితః  ।
ఋశ్యశ‍ృఙ్గపురే  వసన్నురు శారదాలయమాతనోత్
పద్మపాదహతార్థితోత్తమగాత్రభైరవపూజనః    ॥ ౫॥

తోటకార్చితపాదమర్దితపద్మగర్వసుజాహ్నవీ -
దర్శితాబ్జపదాగమోద్ధృతభేదబుద్ధివినేయరాట్    ।
మాతృసద్గతిసాదరః  కృతశాపదాయజనః శ్రమాత్

శ్రీదేశికాష్టకమ్ 

తీర్థయాత్రసరోజపాదసుకేరళేన్ద్రమనఃక్లమమ్     ॥ ౬॥
సారగీర్భిరపాస్య వీక్షితశిష్యకోటికృతిక్రమః
సేతుకాఞ్చిపురాదిసేవనశాక్తఖణ్డనదక్షధీః  ।
అశ్విబోధితపద్మధిక్కృతదుష్ప్రయోగనిపీడనో
మోదమాననతాఙ్ఘ్రిదేశికగౌడపాదనుమోదితః  ॥ ౭॥

పద్మదత్తకరావలమ్బనమారురోహ స సర్వవి-
త్పీఠముత్తరదక్షిణో బహువాదిశారదయాఽఽదృతః ।
ఉష్ణనద్యవగాహర్షితశిష్యపూజితపద్మభూ   -

నన్దిసేవితసోమమూర్తిరుపాయయౌ  రజతాగమమ్ ॥ ౮॥
దేశికాష్టకమష్టసిద్ధిదమష్టమూర్తికృతక్రమం    
కష్టనాశనమిష్టదాయకమష్టదిక్షు    సుకీర్తిదమ్ ।
దేశికాయ నమోఽస్తు తే మృతబాలజీవదయాభువే
కారణాయ నమోఽస్తు తే పరిపూరణాయ నమోఽస్తు తే ॥
ఇతి కృష్ణరాజపురమ్  శ్రీశఙ్కరదీక్షితైః   ప్రణీతం

శ్రీదేశికాష్టకం   సమ్పూర్ణమ్  ।

